
[bookmark: _GoBack]«Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին մասի և «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի համաձայն՝ Հայաստանի Հանրապետության կառավարությունը  ո ր ո  շ ու մ  է. 
1. ՀՀ ԿԱ պետական գույքի կառավարման վարչության տնօրինության տակ գտնվող ՀՀ Լոռու մարզի Վանաձոր քաղաքի Տիգրան Մեծի պողոտա թիվ 35/1 հասցեում, 21.2 մլն դրամ սկզբնական արժեքով և 395.64 քառ. մետր ընդհանուր մակերեսով անշարժ գույքը անժամկետ և անհատույց օգտագործման իրավունքով ամրացնել «Հայաստանի Հանրապետության Լոռու մարզի Վանաձորի Հ. Թումանյանի անվան թիվ 3 հիմնական դպրոց» պետական ոչ առևտրային կազմակերպությանը:
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո, քառամսյա ժամկետում անշարժ գույքի նկատմամբ «Հայաստանի Հանրապետության Լոռու մարզի Վանաձորի Հ. Թումանյանի անվան թիվ 3 հիմնական դպրոց» պետական ոչ առևտրային կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման մասին պայմանագիր՝ դրանով նախատեսելով, որ գույքային իրավունքների պետական գրանցումն իրականացվելու է վերջինիս միջոցների հաշվին:

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  «ԼՈՌՈՒ ՄԱՐԶԻ ՎԱՆԱՁՈՐԻ Հ.ԹՈՒՄԱՆՅԱՆԻ ԱՆՎԱՆ ԹԻՎ 3 ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  

	1.
	Անհրաժեշտությունը

	
	<<ՀՀ Լոռու մարզի Վանաձորի Հ. Թումանյանի անվան թիվ 3 հիմնական  դպրոց>> ՊՈԱԿ-ին ամրացված տիպային շենքային համալիրից մի մասը ՀՀ կառավարության 11.03.2010 թվականի թիվ 349-ն որոշմամբ հատկացվել է ՀՀ կառավարությանն առընթեր պետական եկամուտների կոմիտեին /վկայական՝ 01.12.2010թ. թիվ 1947840/:  ՀՀ կառավարության 20.07.2017թ. թիվ 874-Ա որոշմամբ նույն տարածքը ամրացվել է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարման հիմնարկին:
<<ՀՀ Լոռու մարզի Վանաձորի Հ. Թումանյանի անվան թիվ 3 հիմնական  դպրոց>> ՊՈԱԿ-ում  /մեկ աշակերտին 9 քառ.մ հաշվարկով/ ծանրաբեռնվածությունը կազմում է 135.06%  /շենքային համալիրի ընդհանուր մակերեսը 3212 քառ.մ է/: Վերոգրյալ տարածքը դպրոցին վերադարձնելու դեպքում կգործի նաև երկրորդ աստիճանավանդակը, ինչը կարևոր է աշակերտների անվտանգության ապահովման համար: Կնվազի դպրոցի ծանրաբեռնվածությունը:
Հարկ ենք համարում նշել, որ դպրոցը իրականացնելու է ներառական կրթություն, առկա է նաև աշակերտների թվի աճ: 




	2.
	Ընթացիկ իրավիճակը և խնդիրները

	
	Դպրոցում սովորում  է 452 աշակերտ, կոմպլեկտավորվել է 18 միավոր  դասարան: Մեկ աշակերտին 9 քառ.մ հաշվարկով ծանրաբեռնվածությունը կազմում է 135.06% /գերբեռնված/: Ներկա պահին չի գործում  երկրորդ աստիճանավանդակը, ինչը կարևոր է աշակերտների անվտանգության ապահովման համար:


	3
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նախատեսվում:


	4.
	Կարգավորման նպատակը և բնույթը

	
	Պետական կրթական չափորոշիչներին համապատասխան կրթություն ապահովելու համար համապատասխան պայմանների ապահովում: 
Կնվազի դպրոցի ծանրաբեռնվածությունը:
Պետական սեփականություն հանդիսացող տարածքը կօգտագործվի արդյունավետ:


	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ Լոռու մարզպետարանի աշխատակազմի կողմից: 

	6.
	Ակնկալվող արդյունքը

	
	Աշակերտների համար բավարար կրթական միջավայրի ապահովում: 

	7.
	Այլ տեղեկություններ (եթե այդպիսիք առկա են)

	
	
















ՏԵՂԵԿԱՆՔ

 	<<ՀՀ Լոռու մարզի Վանաձորի Հ.Թումանյանի անվան թիվ 3 հիմնական  դպրոց>> պետական ոչ առևտրային կազմակերպությանը գույք ամրացնելու մասին>> ՀՀ կառավարության որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

	      << ՀՀ Լոռու մարզի Վանաձորի Հ. Թումանյանի անվան թիվ 3 հիմնական  դպրոց>> պետական ոչ առևտրային կազմակերպությանը գույք ամրացնելու մասին>> ՀՀ կառավարության որոշման նախագծի ընդունման կապակցությամբ պետական  բյուջեում ծախսերի ավելացում կամ նվազեցում չի նախատեսվում:

ՀՀ քաղաքացիական օրենսգիրք, <<Իրավական ակտերի մասին>> ՀՀ օրենք, <<Պետական ոչ առևտրային կազմակերպությունների մասին>> ՀՀ օրենք, ՀՀ կառավարության 20.07.2017թ. N874-Ա որոշում:


